
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Щиты мет туса потар 
lэщатты Алексей Эдуардо-
вич Конев ищи хошаl. Хон 
Петра вошан утаlтымаl 
порайн, lув там уйтантоп-
сая каматса пуш яhхас.
«А.И. Герцен нэмпи 

университет хоща утаl- 
тымеман, мет оlhа 2018-
мет таlан там форума 
ханшlтантысам. Lув щи-
кем ма самема рахас, ар 
lухас мощатсам, ин хой хоятат пиlан 
хоlна уйтантыlам. Щи таl эlты ма 
кашh таl там уйтантопсая ёхтыlыlам. 
Йи пуш туп 2021-мет таlан ант верытсам 
ёхатты. Щаlта па ма ты рупата щиран 
нётты ёхтыlысам. Туhа ястаты ки, ма 
участника, волонтёра па эксперта усам. 
Тампуш па там форума кущая рупитты 
вохсайм. Олhа кат тыlащ нумассам, 
щаlта ястасам – муя ма хурыlам, там 
уйтантопса вер шеhк яма уйтlэм!
Ин еlпи таl сыс верам рупатаев 

артаlасэв, программа lэщатlэв па экспер-
тат пирыlув. Там форум lэщатты ураhан 
шеhк ар юр понты мосаl. Ма ар таl 
Овс мув шимlаh мир энамты няврэмат 
пиlан рупитlам. Ващъёханован вет 
таl ханты ясhа няврэмат утаlтасам. 
Тампуш Пулhавта касаlсам, энамты 
няврэмат пиlан «Движение Первых» 
хоща рупитты питсам. Ма lаhхаlайм, 
няврэмат lуlан шоши мир уlапсаеl 
еllы па ат туlэl, ант ёрэмиlэl», – 
«Российский Север» форум программ-
ной куща ху Алексей Конев ястас.
Там таlан Хон мувев lоватан уlты 

регионат эlты айlат ёх катхощъяhмет 
пуш яха актащиlайт. Мет оlhа там 
уйтантопса 2015-мет таlан Клязьма 
нэмпи куртан Москва вош пуhаlан 
lарпиlыса. Ямал мувеван иса 2021-
мет таl эlты уйтантопса lэщатты 
питса. Туняl 105 хоят 35 регионат 

Айlат ёх яха пиlтащиlат

эlты Новый Уренгой вошан 
ияха уйтантысат.
Таlэв арсыр рут хоятат ияха 

пиlтащиты Таlа постаман уl. Щи-
шан айlат ёх потарты па альты питlат, 
хоты сахат шоши мир ёх ясаh шавиты па 
уlапса еllы туты мосаl. Хой рут ясаh 
ант уйтаl, щи хоятата альты па потарты, 
муй щиран щи вер сорашак верты рахаl. 
Там йисан щи верата нётты ураhан арсыр 
мутрайт lэщатман уllат.
Тампуш там уйтантопса Ас потты 

тыlащ 17-20-мет хатlатан Пулhаватан 

манты питаl. Тохи пиlтащты 
хоята анкета нэпек ханшты 
па нёхты хор верты мосаl. 
Няlхощъяh таl эlты па 
няlъяh пеlа вет таl lоват 
унты энамты ёх, хой номас 
понас, там QR-код хуват 
рахаl заявка китты. Щи-
шан пиlтащияты, lухсаhа 
ювиlыяты, мойlапсайт ши- 
тыlыяты!

Ай Ас 
хумпат 
хуват

 Энамты ёх опращlаl йис 
уlапса шавиты ураhан, ар-
сыр проектат ханшlат па 
уlапсая lоhаllэl. Кашh 
ай куртаh хоят lув самаl 
хошиты верат па рупатайт 
мира этаlтыты верытаl. 

Щи кеша 18 номинаций 
lэщатман уl. Мет тусшак па 

мосты проект ураhна 800-кем щё-
рас соlкува шитты рахаl. Хой щимащ 

вер lэщатты номас 
тайl, ай тахайт пот-
ты тыlащ 1-мет хатl 
унты заявка китты 
верытаl.
 

Иван Сандрин 
ханшам потар

Овс мув шимlаh рут 
мир ёх «Российский 
Север» нэмпи уйтан-
топсая сус порайн 
актащlат. Щёхар 
тыlащ 17-мет хатl 
унты заявкайт кит-
ты мосаl. Туп 100-
кем хоят пирыlа, 
хой мет тусшака lув 
эlтэl потар лэщатаl.

Там ванан Красноярской мув 
сыlан уlты Шушенское куртан 
«Мир Сибири» уйтантопса ус. 
Хошты верlаl хоятата альты, 
хоят рупатайт вантты па моlты 
верат номпса вуты ураhан, Хон 
мувев па па муват эlты пормас 
нёхарты па рут мир ясаhан 
арыты ёх яха ёхтыlысат.

Шоши мувев эlты верантты 
хотан рупитты Наталья Серге-
евна Талигина па Семён Мак-
симович Севли, щаlта па каш 
lэщатты хотан арыты Нядма па 
Масне Няруй щи уйтантопсая 
яhхсат. Ур ёх имеhан-икеhан 
lув рут ясhеlан арат арысhан. 
Наталья па Семён юх па lов 
эlты эвтам рупатайlан вантап-
сая тутlысhан. 
«Там вантапсайн, арсыр мув 

сыlат эlты ёхтам тус ёшаh 
хоятат кашh верам рупатаяlан 
lув уlты муваl, унтаl, войl 
этаlтас. Кашh рупата, туп 
lувеl рахты хорам тайс. Щи-
мащ хорпи кимет пормас мув 
кеман ант уйтты. 
Ма ай тэlан вантсам, хоты 

ащем юх эlты нёхарман порма-
сат верас. Арсыр ухlат, lохат, 
lупат, хопат иса lэщатыйс. Уна 

Округев хуват шоши мир ёх 
хоятат ураhан кашh таl моlты 
яlап нётапсайт lэсятlайт. Тампуш, 
хуl веlпасlаты ёх уйтантопсайт 
юпийн, Ямал мув куся партапса 
хуват яlап вер этас. 

Кашh шимlаh мир хуl веlпасlаты 
хоттэl вет таl йи пуш lыl шави-
ты кат порах сохан маты питlа. 
Хой си пормас вуты ант кашасяl, 
lувиlаl lутты ураhан, хут сёрас 
соlкувайн сохаптаlа. Хой хоlна 
нэпек ант ханшас, уlты куртаlан 
уlты утхотан нэпекlаl lэсятты 
верытаl.
Lорвош па Приуральской район- 

hан хуl веlпасlаты ёх мет оlhа 
симась пормасатан маты питсайт. 
Lорвош районан уйт lор тыlасян 
рыпакат хуl веlпасlаты ёх емаh 
хатlатан, хопан яhхты lуматты 
порах сохатан масайт. 
Сит эlты Lорвош районан утхот 

шоши мир верат туты ху Дмитрий 
Леонидович Костин ясаh верас: 
«Lорвош районан хуl веlпасlаты 
ёх, хой нэпек китыlыйс, хоl 
симась пормасат шитсат. Катсот 
заявление китман ус. Яlап таl 
эlты хуlамсот пеlа няlъяh жилет 
lутса. Еllы хоlна lутты питlув. 
Катсот пеlа няl хоттэl симась 
пормасан масlув. Сит хуlамсот 
пеlа нийl жилет. Оlаh пормасlув 
хуl веlты ёх емаh хатlатан Акань-
лейман, Lорвошан па Хашкуртан 
ортсаllув. Там lапатан Асов, Lор- 
курт, Ямкурт па Овкурт ёх симась 
пормасат шитсат». 
Симась рупата ин Надымской, 

Пуровской па Тазовской районатан 
манаl. Шоши мир ёх эlты, си пор-
масат шитты ураhан, хуlамсот пеlа 
lапатъяh заявление нэпек китман 
ус. Там хатlа йи сёрс ветсот lыl 
шавиты порах сох lутса. 

Альбина Тырлина ханшам потар 

Хой хоlна няврэмаl ашкуlая ант ханшl- 
тасlы, уйт lор хутмет хатl эlты щёхар 
тыlащ ветмет хатl унты нэпекат китты 
пора ёхтас. Кашh ащи-аhки, lув уlты 
вошаlан утаlтыты верат туты департамент 
сайтан вантты верытаl, маты ашкуlайн 
хоlна лыпащ местайт хащсат. 

Тащ lэщатам нэпекат мохты пирыйм 
ашкуlая туты рахаl, муй па куртаh, во- 

шаh МФЦ хотан lэщатты. Хошты хоятат 
па «Госуслуги» портал хуват заявление 
ханшты па нэпекlаl китты верытlат.
Оlаh пуш нэпекат мийм порайн, няврэм 

уlты тахайl хуват вантса па ванан уlты 
ашкуlая туп вуты верытса. Там, кимет, 
нэпекат lэщатты порайн, няврэм шошия 
уlты тахайl вантты ант питlа. Моlты 
ашкуlайн утаlтыты таха куш кепа ат 
ликмаl. Утаlтыты хоlыена вуlайт.

Тус ёшаh хоятhаlув 
мойlапса шитсаhан

Шоши мир 
ёх яlап 
нётапса  

Ашкуlая ханшlтантыты пора ёхтас

ювмем юпийн, юх эlты пормас 
нёхарты хоят пеlа утаlтыты 
мантсам. Пулhават верантты 
хотан хольмаh пеlа кимет таl 
рупитlам. Хун моlты пормас 
верты питщатэман, щи хорэм 
номпсэман тайlэм па lувеl 
нэпека понlэм. Щаlта нэпек 
эlты вантман юхем нёхарlэм. 
Тухаl ишан еша па щиран 
тыйl. Щит ванта, рупатая вуйм 
юхем хоты манаl, щит ураhан 
верты пормасэм еша па щиран 
тыйты верытаl. Кашh верантты 
хоят lув сэмаlа ныты щиран 
пормасаl верlаllы», – тус ёшаh 
нэhиев ястас. 
Рупиттаl сыс Наталья Сер-

геевна тэlыя мойlапса нэпека-
тан маса па ишакты нэматан 
юкантса. 2007-мет таlан нэман 
юкантам Губернатор нэмпи пре-
мия шитас. Щи таlан Хон мув 
воlаh вошеван «Лауреат ВВЦ» 
меваl посан мойlаптаса. 2012-
мет таlан мир кеман верты 
«Сокровища Севера» lапатмет 
вантопсайн «Лучший мастер» 
нэман юкантса, щаlта па «Союз 
художников России» хоща 
пиlтащийс. Ямал мув кеман 
мастер декоративно-прикладного 
искусства и ремесел нэм тайl. 

2019-мет таlан ун юх эlты 
эватты хорат нийlмет Между-
народной фестиваль-касапса 
манас. Щита Наталья «За 
женский взгляд» атэl юкантам 
мойlапсайн маса.
Lув ёшlаlан верам рупатайт 

Хон мувев хуват арсыр воша-
тан уllат. Ун юх эlты эвтам 
хорат Мордовия, Удмуртия Хон 
муватан, Тюменской область, 
Пулhават па Lапатнаhк воша-

тан lойlат. Пулhават 
воша ёхаттыйн, Ас пи-
таран, паl рэп lоhаlан 
кев эlты верам ун 
«Мамонт» нэмпи хор 
lойl. Щи от ищи На-
талья Сергеевна юх 
эlты эвтам «Мув хор» 
рупатайl хуват верса. 
Там касапсайн, юх 

па lов эlты верантты 
хоятат кутан lув оlаh 
тахая этас па «МИР» 
нэмпи Лауреат масте-
ровой премия ёша пай-
тас. Семён Максимович 
па Дипломант нэман 
юкантса. 

Зоя Куртямова ханшам потарhан

«Lух Авт» газета кашh lапат йи пуш этlыйl. 
Тухаl ишан, ёхаттаl унты таlаh lапат хащаl. Щи 
веран, сорашак айкеlат мощатты ураhан, нынан 
мосаl «Lух Авт» поныlыты айкеlат «ВКонтакте» 
па «Одноклассники» хоща мощатыты.
Щи ураhан там QR-код мохты lоhаты, па муh 

верыlыты айкеllува ханшlтыяты. Кимет веран, 
айкеl lуhатты тумпийн, щита рахаl ясаh ханшты, 
потран сама ки рахас – пос понты.
Муh па, нын вантам айкеllан эlты ищи нопсэв 

тыеl-тохеl поныlыlэв, вантlэв – мата айкеlат 
па муй эlты хоятат lуhатты lаhхаlат.
Тумтак ёшна, тумтак курна ханты мир уlапсаев 

ияха понасман еllы туlэв, ханты мир ясhев 
шавиlэв!

Сорашак айкеl мощатты ураhан
Там QR-код хуват 
lоhаты па вантаты, 
муйсыр нётопсайт 
СВО хоща уlты 

мохета маlайт. Щи 
тумпийн нэhlаlа, 

няврэмlаlа, 
аhкиlаlа па 
ащиlаlа ищи 

нётопса вуты рахаl.

ОБЪЯВЛЕНИЕ

Йис руч Рязань нэмуп вочен энэӆ 
фестиваль вӓри. Чет тӧса йонтэста 
нэӊәт сух йонтоста вӓрэн кассәт. 
Россия ар кәрт эвалт нэӊәт ювит.

Мәӊ Увәс мэӽәв йонтэм пурмасэт 
тусэт Тарлина Елизавета па Кечимова 
Галина. Ӆын эвет па имет ӄантэӄ сохэт 
ернаса ханши йонтэста онэӆтәсәт. Лук 
па васэҳ оӆӊәс йонэста онэӆтэсэт. 

Қантэӄ ими ернас па ики ернасэт 
руч мира тусэт. Ат лэилат ӄуты ӄантэӄ 
имет йонтэста хошӆэт.
   Сук эвалт верум мевӆсук, тучаӊ, намэт 
па тусэт. Ар мир эвэӆт йювим ёх ӆын 
мәӽәӆ верты сухэт тусэт. Сэмэн эмащ 
ӆэита, тӧс ёх ар мирән иса воӆӆәт.

Чи фестиваль «От ремесла к 
подиуму» нэм тоиӆ. Кимит оӆ вӓри чи 
фестиваль. 

Йис щирэн верта пурасэт па сухэт 
нуммән тойта мосэӆ. Тэм йис тойта 
пурмасэн па сухэн йис ханшет верта мосэӆ. 
Чи фестиваль «От ремесла к подиуму» мэӊ 
арктической «Ямалица» хурпи.

Тарлина Елизавета па Кечимова Галина 
чи вохум Рязань мәӽ еха вэн пэмасипа 
ястэӆәт. 

Галина Кечимова ханшам потар

Рязань воч фестиваль

   Айкеlат

Ёханован хуl мосятты хоя-
тат иси Lорвош рыбоучастка 
ханшlтаман уllат. Си куртан 
няlъяh моlтас таl хуl веlпас- 
lыман Валерий Александрович 
Ребась рупитаl. 

Сикем потраh, няхаh, веськат 
хоят. Ёханован энмас па уl. 
Няlъяh моlтас таl хуl веlман 
рупитаl. Уlапсайl эlты камат-
са ясаh ястас: «Муh куртэв ай 
куртые. Муйкем сита энампсам, 
иса хуl веlман усам. Lуh по-
райн утся курта яhхиlыlув. 
Ёханов эlты хус километрайн 
уl, Туhlор нэмаl. Таhха кат- 
ра lор овlаl туhа мантсат. Ас 
иты оваl. Еlпи хоlна катьрат, 
хопат тапиlысат». 

Ханты хоятэв ашкуlайн утаl- 
тымаl порайн веlпасlаты пи-
тас. Асеl рыпака ус. Ун яйl 
па веlпасlыйс, lувиlаlа нётас. 
Сит эlты па потар тус: «Яh таl 
эlты утся ай хопан яhхты пит-
сам. Хоlпа манты мосаl, аlаh 
нох киlтаlайм, вет сёс кеман. 
Си порайн lоваlман яhхсув. 
Ай хопна утся. Ащем-аhкем, 
ун яем па уншак хопан. Уlмев 
сыс рыпака иса усув.
Армияйн Дальний Востокан 

служитсам. Ёхи ёхатмеман, 
утаlтыты манты утсисам, си 
вер ант артмас. Асем-аhкем 
пирсемасайhан. Аhкем сэмlы 
питас. Сиhанся утаlтыты таха 
эlты нох воlысам. Мохты хуl 
веlпасlаты lэсятысам. 1982-мет 
таl эlты ин там хатl унты хуl 
веlман рупитlам. Ай ёх пеlа 
хоlна ант эваllам. Оlаh тахайт 
ма си уllам, такан хуl веlман 
ешащlам. Ай ёх хоты муh хо-
сяев ванан ант lойl». 

Ай Ас хумпат 
хуват

Lорвош рыбоучасткан ру-
питты куся ху Андрей Ио-
сифович Кондыгин рупитты 
хоятlаl эlты потар тус: «Ма 
хуlмет таl рупитlам. Муh хо-
сяев штат хуват хольмаh пеlа 
хут хоят хуl веlпасlыман 
уl. Lапат хоят lуh сыс туп 
хуl мийlыйl. Там таlан таl 
сыс ярсот пеlа кат тонна хуl 
мосятсув. Lуh сыс емаh хатl 
унты катсот пеlа lапатъяh 
тонна хуl масув. Ин хоlапlув 
lоран омасман уllат. Ар пе-
лак питы хуl, айнайн сарах 
хойlыйl. Пышьян шимаl 
хойl, ин хоlна lаваllув. 
Кашh веlпасlаты хоя-

тэв яма рупитаl. Мет оlhа 
веlпасlаты нэhева ям ясаh 
ястаты утсиlам. Сит – Арина 
Анатольевна Кельчина. Lув 
яlап таl тыlась эlты ун 
кер тыlась унты, катхосьяh 
моlтас тонна хуl мосятас. 
Таl планаl тэкаптасlы. Ва-
лерий Александрович па 
Мартын Романович Ребасьhан 
таl сыс иси ар хуl масhан. 
Планэв тэкаптаты ураhан, 
lуh па сус пораев хоlна уl. 
Си пора унты мохиlув аршак 
хуl мосятlат».

Там мосванан хуl веlпасlаты ёх емаh 
хатlэl постасэl. Горковской рыбозаводан 
Lорвош рыбоучасткан рупитты хоятат 
Lорвош куртан уйтантысат. Ванан уlты 
куртыет эlты хуl мосятты хоятат 
си веlпасlаты тахая lуhтасlат. 

Ёханован рупитты ёх таl 
сыс хуl веlман уllат. Хасям 
таlан Валерий Александрович 
па Любовь Николаевна ийимеl 
пиlан няlъяh таlа йис, хоты 
яха уllаhан. Яха хуl веlман 
яhхlаhан. Ийимеl Lорвош нэ. 
Нянь верты нэhа утаlтыйс. Кур-
тан еша рупитас. Сяlта 
ху сая манас, Ёханова 
касlас. Си пора эlты 
пиl хоятаlа нётаl.
Валерий Алексан-

дрович рупатайl эlты 
ситы ястас: «Lуhан 
Туhlоран уllув, lо- 
ран хуl хоlапан мо- 
сятlув. Хун lорlув 
сорlат, нык касаllув. 
Си порайн ноптаllув. 
Еl куртэван хут, lа- 
пат рыпак ус. Катра 
«Lапат сохаl хота» 
Туhlор курт аяlса. 
Сохаl хотlув ин там 
унты lойlат. Хоятат 
сита хоlна уllат. Си 
хотат мосаh катсот 
таlа йисат, мосаh 
па аршак. Сохаllаl 
пусаhан манман уl- 
lат, сишан такат. Аl 
вансям сохlат».  

Хуl веlпасlаты хоятата таl 
сыс план хуват яh тонна хуl 
маты мосаl. Таl порайн, хой 
хуl шимаl мосятас, lуh сыс 
планаl тэкаптаllы, мосаh па ар-
шак мосятты верытаl. Хоты си 
вер манаl, ханты хоятэв ситы 
ястас: «Муh планэв тэкаптасэв. 
Сус унты хоlна хуl веlман 
ешащты питlув. Ин катхосьяh 
тонная йис ки. 

Хасям таlатан кашh тыlась 
аванс па хуl ураhан сохаптаты 
охан мийlыты питсаюв. Муй кем 
хуl веllан, си арат ох шитlан. 
Моlты порайн аршак этаl, тухаl 
ишан щах шимаl. 
Муh оlhа Мужевской совхо-

за lуhтассув. Хун пуhlа вуса-
юв, ма мохты куртаh мохиlам 
пиlан Горковской рыбозавода 
ханшlтантысам. Совхозан ру-

Веlпасlаты 
питсям 
порайl

Яха хуl веlман 
яhхlаhан

Планэв 
тэкаптасэв питмеман, хут таl бригадира 

усам. Куртэман мин Мартын 
Романович Ребась пиlан кат 
рыбак хасьсаман. Ай ёхlув 
хоl пуhlа мантсат. Мин муй, 
утаlман уllаман, ай тэlан ру- 
питlаман. Хиlыlам рупитсат, 
воlаh ант верытlат. Утаlман 
уllан ки, нопсэн тохи уl ки, 
туп веlси. Нопсэн тохи антом 
ки, муя си рупата верты». 

Альбина Тырлина 
ханшам потар 



5                                  № 30 (1333) Уйт lор 25 хатl 2026 таl  5Мосты рупата

Нелли Артёмовна Ёхан Кутап 
вошан (Зелёной Яр) сэма питас. 
Аhкеl-ащеl хуl веlман усhан. 
Аhкеl – Александра Лукинична, 
хоттэlаl шавийс, ащеl – Артем 
Сергеевич, хуl веlман ус. Юхат 
lув пиркатира рупитты питас. 
Lын уlман хуват кутlана иса 
нётсаhан. 
Ай Нелли Охсар куртан 

яртъяhмет класс етшаптас. Щи 
юпийн Пулhават вошан вой 
леккара утаlтыйс. 
«Шеhк ям пора ус, муh 

рупитты лот ант каншсув, – 
Нелли Артёмовна ястас, – ма 
Тюменской область Заводоуков-
ской района, Сединкино ай 
курта китсайм. Щита хуlам 
таl рупитсам. Мусат, пурщат, 
тохlаh войт яммаlсам. Щикуш 
ям ус войт пиlан рупитты, туп 
ма шеhк ай няврэмат пиlан 
рупитты lытсайм. Номпсэман 
ивеван еllы манты утаlтыты 
нумассам».
 Юхат lув няврэмат шавиты 

нэhа утаlтыты Топаl воша ма-
нас. Утаlтыты етшамаl юпийн, 
ёхlы Сединкино курта ёхтас 
па щита ай няврэмат хатl сыс 
яhхты хотан рупитты питас. 
Оlhа воспитателя рупитас, 
пора хащман, садик куща нэhа 
понтса. 
«Ма ащем-аhкем па рут му-

вем эlты шеhк хуван усам. 
Щикуш ийикем энмам мув ус, 
туп ма ёхи манты номас усам. 
1996-мет таlан Пулhавта ёхат-
сам па мохты еllы ай няврэмат 
пиlан «Брусничка» нэмпи сади-
кан рупитты питсам, – ханты 
нэhиев нумаlмиман ястаl. – Ай 
няврэмата ма мурэм уlапсайl, 

Няврэмат шавиты нэ

емаh хатlат эlты альсам 
па потарсам. Ханты ясаhан 
арат, lуhтарат утаlтысам. Ма 
ханты сохlам lумтыlысам, 
няврэмата ищи ернасат ён- 
тыlысам. Lув па моlты емаh 
хатlатан умащlыман щи со-
хат тайсаllаl. Ай няврэмlам 
пиlан сак каратсам, нуй 
эlты ай хирыет ёнтсув. Ру-
питты группаеман ай ур хот 
lонщсам, ухlыет омассам па 
пормасат эlпа понтсам. Муh 
ханты аканьlуван няврэмат 
ивеван ёнтlат. Тухаl ишан 
хоlна па ёхи тутlыllаl. Ай 
няврэмат пиlан ма хольмаh 
моlтаскем таl рупитlам». 
Нелли Артёмовна хуlам няв-

рэм тайl. Lув иса Пулhават 

вошан уllат па рупитlат. Там 
ванан щутщаты манты номас 
ус. Пора сора хащаl, хиlыlаl 
пиlан уйтантыты па lувиlаlа 
нётты ищи lытlа. Щи порайн 
веритаl ивеван ай куртаlа 
яhхты, щита яйlаl уllат. 
«Ащем-аhкем уlам, ма 

сэма питам лотэм умащlыман 
тайlэм. Яна щи, мет сама 
мосты лот – щит муh ащев-
аhкев хот. Lын хуван анто-
ма йисhан. Муh ащиlув па 
аhкиlув уlтэв хуват саман па 
номасан шавиман тайlаllув.   
«Ма аhкием» lуhтаран Тамара 
Александровна Пырысева сама 
хойты ясhат ханшас», – Нелли 
Артёмовна ястас.

Там ванан ашкуlайн утаlтыйм эвет, похат яртъяhмет, хой па 
ихощъяhмет класс етшаптасат. Тухаl энамты няврэмат еllы утаlтыты 
манlат. Lув аhкиlаl-ащиlаl пиlан нумасlат, маты воша па муй 
рупата пеlа еllы утаlтыты манты. Там потар шупан Нелли Фролова 
(Сибарева) эlты ясаh туlув. 

Любовь Возелова ханшам потар

Ма аhкием хоты нумlэм
Рупатайlы ант уllыйс.
Lуh порайна хуlэh хурэт
Тэрмат иса lэщатыйс. 

Соlаh хуlэн ванщты мосаl,
Нырlаl шумахна тахартыя.
Таl кешая щохаh война
Путlаl мосаl вертыя. 

Ёхантайнэ аhкем ими
Метты вер па ант уйтыйс.
Шаhк йиhк кутна щиты ванты
Хатl хуват шушамтыйс.

Аhкев аlаhсахат ахун
Кармас юхи паят аlтаl.
Хой порайна мурхи сунlаl
Муlан lойlат муhев lаваlман.

Аhкев рупатайl хоllы:
Тонты ёнтты хот лаhктыя,
Щи кут мосаl торан верты,
Щаlта кепlат lэптаптыя.

Тупар шупат етшаптаты,
Тохам посат лап ёlтыя. 
Сах ханшиlаl еша ёнтты,
Охшам сыllаl кераттыя.

Щимащ аhки тайиlысув –
Хоттэl няврэм энмаlтыйс.
Аl куш таhха метыlыйс,
Щит хун муhев ястыlыйс.

Щира-паlа потартыйс,
Нопса ясаh хаиlыйс.
Пумащипа, ям аhкиев,
Уlтэв хуват наhен нумlэв.

Ма аhкием

Тэм сӓм йәӈӄ кӧрәӽ. Панә 
ӄты... мӱвәԓи йастө тт?

– А, мәттә, ыԓ лэвнам 
китӽиԓөйәм әтә. Арәӽ арӽи 
йуӄӄән, монт моњти йуӄӄән 
кәнҷҷаӽә.

– Йа вәс, ӄты вӓрԓи, мәттә 
Tрәм Ӄон йасәӈ ӄунтә, ӄты 
вӓрԓи? Нӱӈ мант мәнтанка 
кит вӑӄ кӱрап ԓӑпасат вәра, 
панә твә тӑвра.

Панә мән. Әтә сувәмат 
мәйи, панә пӓрт пулат мәйи, 
панә мән.

Ти мән, мән. Әй тоӽинә мәӽ 
нтнам ти пӑтәӄинт. Ту мәӽ 
нтнә ӄвԓи мән, ванԓи мән, 
әй тоӽинә әтә нэви трәма ти 
кӧрәӽ. Ти тт ӄӑтәԓ-уҷ. Әй 
тоӽинә ԓэйԓәԓ – тэми әйнам 
ҷин мөӄӄәӈ тоӽи. Йәмӽә кӱҷ 
ԓэйәԓтаӽә йәӽ – тэми ӄӑнтәк 
ӄө ԓвәт. Сарнам мән, мән, 
тэми йӓки пөмәӈ, кӱнҷәӈ 
пөмәӈ тв лот. Кӱҷ йәмӽә 
ԓэйәԓтаӽә йәӽ – тӑӄа тэми 
ӄӑнтәӄ ӄө өптәт. Сарнам мән, 
мән. Әй тоӽинә ԓӱватнам 
ҷөвԓәт, виӽԓәт. Твнам кӱҷ 
ӓӈкрәмтәӽ – ԓӱватнам сарнам 
виӽԓәт: «Тәӽнам ӓӈкрәмта, 
тәӽнам ӓӈкрәмта». Твнам 
кӱҷ ӓӈкрәмтәӽ: вањәм пӓлкәт, 
ԓуԓ пӓлкәт, сӓм пӓлкәт, њԓ 
пӓлкәт. Панә сарнам сорӽа 
мән, тырӽәԓтәтәӽ.

Өс әй тоӽинә мән, мән, 
кат имиӽән-икиӽән ӑԓԓәӽән. 

Шпәрӄи СУРГУТСКИЙ
ДИАЛЕКТ

Әнәԓ туминт оҷњиҷәӽ, 
воҷәт-пувԓәт лэӈктә оҷњи, 
лэӈктә ӄл әнтә вуԓӽән. 
Иминә њәримтәԓи, өс тԓ 
соӽит икинә њәримты. Тэнә 
ти таԓиԓәԓтән. Әссӈнам 
љэвәтԓәӽән-пытԓәӽән. Т- 
ԓиԓта ӄйаӽи мӱв йастәӽ: 
«Тит ԓиԓәӈ трәмнә вӑԓминнә 
атәмӽә вԓӽән. Әйнам 
љэвәтмин вԓӽән. Итпә ту 
йәмин-туњин туњԓәԓӽән». 
Өс сарнам мәнмаԓнә, кат 
имиӽән-икиӽән өс ӑԓԓәӽән. 
Кӧт пәтә ԓвит оҷњи пулнат 
ӑԓԓәӽән. Тикин-микин кэм 
әнтә ӓт.

Ту соӽит сарнам мән, 
мән. Әй ԓӑв пӓләк љољәԓ. 
нмәксәԓ: «Өс мӱват ти ԓӑв 
әй пӓлкәԓ?» Тэԓиԓта ӄйаӽи 
мӱв йастәӽ: «Тит тә ԓӑв 
ԓиԓәӈ трәмнә вӑԓмаԓнә, 
пориԓәмаԓ ԓатнә ту ԓӑӄӄәӈ 
йӑӄӄән әй пӓлкәԓ ԓин-ԓинә 
киҷаӽин вәйиттән, әй пӓлкәԓ 
йаӽ әйнамат ԓиптәтән, йаӽа 
әйнам ԓиптәтән. Итпә ту 
йәмәԓ-туњәԓ туњәӽԓәԓ».  

Сарнам мән, мән. Өс әй 
ԓӑв љољәԓ. Тм ти вйәӈ, 
туминт њӑвэӈ ԓӑвҷәӽ. Әй 
лотнә пә љољтә ӄл әнтә 
вуԓ. Әссӈнам мӑӽәԓты ки- 
рәӽԓәԓ, нэвәрԓ, тӑрәӽԓәԓ. 
Тэԓиԓта ӄйаӽи мӱв йастәӽ: 
«Тит пориӽә вӓрмаԓ ԓатнә 
ту ԓӑӄӄәӈ йӑӄӄән мата 
әйнам йаӽа ԓиптәтән, ту ԓӑ- 
вин.  Ԓин-ԓинә, ӄԓ вуԓи, 

пул вәйәккән, мӱв әнтә 
вәйәккән. Итпә ту йәмәԓ-
туњәԓ туњԓәԓ».

Панә сарнам мән, мән. Өс 
туминт әнәԓ ӄотҷәӽа йвәт. 
Әй ти туминт әнәԓ имиҷәӽ 
нөмән омәсԓ. Өс туминт 
икиҷәӽ ыԓән ӑԓаԓ. Панә ту 
әнәԓ икиҷәӽ... әнәԓ имиҷәӽнә 
чайат-уҷ йэњәԓты. Әй 
ԓатнә ту ики нӄ рӱвәттаӽә 
вӓртәӽ:

– Тӑӄа, ики, нӄ киԓа 
њатӽәҷәк, њатӽәҷәк, атәм 
лэв вуйиԓԓәӽ ӄыԓӽән йвәт. 
Ики, њатӽә, њатӽә!

Панә ту иминә нӄ 
рӱвәттаԓнә, ики тәӽә пә кӱҷ 
саӈккинт, тө өвпи мӓҷа катәԓ 
– тукима пәрӽинам птәӽмин 
йәӽ. Панә ыԓә ымәԓ, панә 
њӑвәмтаӽә йәккән.

– Мӱвәнә, – мәттә, – тә- 
ӽәнам китө?

– Кәс ма мӱвәнә китԓөйәм? 
Мәттә, ма кињтаӽэм әнәԓ 
ԓуӈӄнә каԓт нә китԓөйәм. 
Трәм Ӄон йәӽәм ики 
йастәԓ, мәттә, йәӽәԓ ӄӑԓәм 
ԓатнә арәӽ арӽи йуӄӄәԓ, 
моњт моњти йуӄӄәԓ ԓӱваты 
пнӽәԓ. Тутӽән кәнҷҷаӽә 
мант кит.

– Тӑӄа мәна сорӽа пәр- 
ӽинам. тә, твә йвта, 
панә Tрәм Ӄон ӄот өвпит 
пӓләккә љикиԓа. Ту арәӽ 
арӽи йуӄӄән, монт моњти 
йуӄӄән ԓин-ԓинә твәнам 
йӑӄәнԓәккән. Панә сорӽа 
мата ту ныӈэнам пәткәӽԓа. Ту 
ныӈэ ушэ ԓӑпасәԓ кӧрәӽтаӽә 
йәӽ, твә кӱҷ йвәтԓән. Панә 

өс пә аԓ йӱва. Ӄөԓәммәтӽә 
тәӽә йӱтанка, тӑӄа нӄ ԓиԓө 
йаӽнә.

Панә пәрӽинам ти сорӽа 
мән. Ту ӑнта сӓм пӓлкәт, ԓуԓ 
пӓлкәт, ԓӑв пӓлкәт вуйиԓ мӱвә 
әнтә. Панә мән. Ту Tрәм Ӄон 
өвпийа йвәт, панә сорӽа 
мата өвпи пӓләккә йӓвәттәӽ. 
Панә ту арәӽ арӽи йуӄӄән, 
моњт моњти йуӄӄән йӑӄә 
кӧрәккән твә. Панә сорӽа 
мата ныӈәԓнам пәткаӽԓәӽ. Ту 
ныӈәԓ, твә кӱҷ йвәт, ԓӑпасәԓ 
кӧрӽитаӽә йәӽ, тоњатаӽә йәӽ. 
Панә ту йаӽ әйнам арӽә китәԓ. 
Ту тоӽинә тӈкә пай пыӄэм 
ӓпәԓ, вәр ӓпәԓ, ԓӱй ӓпәԓ. Панә 
ту ныӈәԓ нӄ вәйтәӽ.

Ту ыԓ лэвнә вӑԓмаԓнә ту 
ики ԓӱвата твәнә йастәӽ: 
«Йӑӄә йвәттанка, кӓк ӄутән, 
вӑӄ ӄутән әйнам мата ыттән 
вәсәт-уҷәт кӓват әйнам 
мӑлэӄӄә вәриԓа, өвпит-уҷәт. 
Панә ԓапәт ат-ӄӑтәԓ мӓрә 
кэмә аԓ љивтыттән, йӑӄән 
ымситтән».

Панә ту йӑӄә йвәтмин ыԓә 
тӑврэксәӄӄкән, кӓват ыттән 
вәсәт-өвпит тӑврат. Панә ту ыԓ 
тӑврат өвпит-уҷәт... Әй ԓатнә 
кэмән, ӄөԓәнтәԓӽән, мӱвәԓи? 
Ту вот туким! Ту ԓапәт ат-
ӄӑтәԓ йӑӄән умәсӽән. Панә әй 
мәта ԓатнә кэмә ти љивәтӽән. 
Кэмә кӱҷ љивәтӽән, әй мәта 
т пә әнтэм. Әй ӄот әнтэм, 
әй воҷ әнтэм. Әй мәта т пә 
әнтэм. Щи!

Аграфена Сопочина нэпека 
ханшсаԓԓы

Нюрам нохар юх унт сыlан 
ай паварт хотые омасаl. Щи 
паварт хотан Ими хиlы уl, 
имеl ими пиlан. Щи ху щи-
куш ай, веlпасlаты па шеhк 
харщи. Унта манаl – антап 
кеlаl кат-хуlам пуш lаhкийн 
па нёхасан тахартlаllы. Аса 
нык lэlаl – сух, вунш нох 
таlаl.
Имеl ими шумах вер -

ты  мохсаh аlэмаl, сух вой 
паlты ант етшаl. Хуlы пайlаl 
пиlан хащ щи нох ныктаlа. 
Щишан, муй нёхтаlа – lэты 
кинща ар, муй нумаlмаlа – 
моlтас. Таlа ювантыйl, lуh 
верыlыйl, Ун Ас питаран куl 
восты пусаh щиты щи нохlы 
кавараl.
Монщ ху муй хув энмаl, муй 

хув вормаl? Пора пурlам вой 
кеман манаl. Ими хиlы ун воя 
кетамты питас. Веlпасаl яма 
мантыйн потар пайн омасаl. 
Имеl имийн щикуш воlытыlа, 
щиеlт lув вер ант тайl.  
– Ма кемем юр антом, ма 

кемем апар антом, – нюхаlты 
войlаl пеlа уваlтыйl.
Йи ищки таl хатаlан Ими 

хиlы веlпасlаl вантты шуш-
мас. Вутаh lор кимаlан ун 
вурты охсар шияlас.
Юхаl нох сухтасlы, пасты 

нёlаl нох лакемасlы. Войl 
хоща хухаlмас. Унтар сохпат 
нымаlhаlаl аl щеllаhан. 
Охсар икен еша аhкармийс – 
еl навармас. Ими хиlы юраh 
па апраh: ищи курмат наварты 
вой эlты ёхтапсаllы. Нерсман, 
ващ туран еl арэмас: «Охсар 
ики – ваhкары, вой хун 
уllыlымен, юр хун тайиlымен! 

Ими хиlы па Охсар ики
Ма наhен шушман веllэм!» 
Щимащ ясhат хуlмаl юпийн 
охсар ики иl омпсантас. Турам 
пеlа щаlта щалемас, па этра 
тохрас! Щитаlан, порхаl вана 
сухтаман, щаlта сыхопсаllы, 
туп lонщ лакки полыйl. Хуйl 
ёхи ант хащаl: унтар сох 
нымаlhаlаl кутан-кутан lонща 
ханамтыlhан. Щи манlатан, 
щи манlатан. Камн lор шоп-
пи вуншсаhан, камн нюрам 
шоппи хухаlсаhан. Аlаh хатl 
ус, етна пелка ювантыйс. Вур-
ты най иl ханематы лотаlа 
ванамас. Щитаlан веlпас ху 
хуlам вурпи пасты нёlаl ла-
кемас, арсыр юх эlты сэвам 

так юхаl сухтас. Lаhкраl так, 
сэмаl пасты.
– Там юхаlэм сухтымем по-

райн, тохlаh вой ант маныlыйс, 
– щиты нумасман Ими хиlы 
нёlаl эсаlсаllы.
Картэh нёl, кущты вой ту-

ран еl кущаlтас. Манмаl иты 
Охсар ики пещ пеlка хойс. Ин 
вой еша хащ роммийс. Нёlан 
хойм пещаl таlаhа нох лак-
намтас, lонщи юшан хащас. 
Ими хиlы вана ёхтамтас, войl 
пеlа кимет нёlаl юватсаllы 
– войl lаhкар пелкаl менэ-
мас. Вана рахамтыйс – lаhкар 
пелак лума лукемасlы. Па 
манlаhан. Хуlмет, няlмет, 
ветмет нёlан пещlаl, lыйlаl, 
самlаl, мохаllаl – хоl ман-
шисайт, иса юшан хащсат. 
Ёlта хухаlты хоятаlан – 
хоlыена нох акатсайт.

Рамкапты питас. Охсар ики 
таl охпушхаl хащас: нохшак 
навармиман щиты щи lарыйl. 
Ёхlы аhкармитаlан, сэмhиlаl 
атом тутан сорыlhан. Ванты, 
йи куlа йис, вурайl хун иl 
пайтlаllы. Щиты петщарат 
уlты Емаh lора ёхатсаhан. 
Охсар икен охпушхаl веран-
тыман, ар сыра нянярlыман 
Емаh lора нык lарыйс, щиты 
сэм эlты пентас. Вой, ванты, 
охаl ёша ант ки катаlсэн – 
ант веlмен хорпи. Петщар 
lор – кашh веlпас хоятан 
хуllыса: хутlаты унты щита 
lыlаh lуhхат; lыlаh меhкат 
кущlат, щалыlат. Хоят lыl 
вуты отат тата энмиlат, ту-
ташак восамтыlат. Ими хиlы 
иl lойс. Щи. Войl вура ох 
питас. Па ки йи курам пурмаl 
– нярэмаlа, lыlаh тэlан ёхи 
lавемиlа! Сохlаl ант хащlат, 
кимаllаl ант хащlат. Шаhк 
йиhкlаl нох муhхсаllы, этам 
сэм йиhкlаl пуhlа вотэмасlы. 
Войl пещат-порхат lонща иl 
понтсаllы. Хохтам тураlан 
ар соваl еl сухтасlы: «Охсар 
ики, апраh вой, яна юраh 
уlмен. Охсар ики, юраh вой, 
яна вура таймен».
Щитаlан ёхlы карэмас. 

Охаl эсаlман, уlты шошеl 
пеlа шушмас. Унтар сохпат 
нымаlhаlаl  щах морамат, 
lонща ханlат – шихаран нох 
сухтаllы.
Яна щи. Кашh вой уlтыйн 

– атом ясаhан ант рахаl яста-
ты, атом номасан ант мосаl 
нумасты. Муя ястаlа: Турам 
вой? 

 
Любовь Возелова 

нэпека lэщатсаllы

Хорат потарlат

Мурах акатты пора

Хошам па ертаh хатlат 
уlам онтасан унтан lэвпасат 
яма энамlат. Мет оlhа мурах 
акатты пора ёхатаl. Там лопса 
«Lух Авт» газет lуhатты хоя-
тат китам хорат понlув. Унта 
яhхтыйн, ищи хор верыlыяты 
па муhев китыlыяты. 

Тампуш lуhев ёлах хатlат 
пиlан ёхтас. Щаlта па, щи 
юпийн муй арат вотаh хатlат 
усат. Туп уйт lор тыlащан 
веlщи хошам хатlат ёхатсат. 
Хойтат ястаlат анта хошам, 
руваh хатlат. Щи ям найh 
хатlат ёхтам юпийн унтатан 
лыптат яма энамты питсат.
Лыптат похантсат па унтэв 

мет хорамаhа ювмаl. Щи кут 
хоятат lаваllат хун вонщамот 
акатты пора ёхатаl. Мет олаhан 
мурах вонщапса пошаl. 
Мурах – щит мет хорам па 

эпlаh рых. Хоятатан lув шеhк 
самаhа тайlа. Туп мурах акат-
ты кен антом. Ар юр понты 
мосаl. Рув кутан нюрмат, со-
таят па варсаh соймат кутан 
шушиlыты мосаl. Щи тумпийн 
пирмат, пеlhайт па нипируват 
тэlыя. Хоят ёхи lэты утщиlэl. 
Мурах акатты кутаl ван, кум 
ант шитсан ки – пора хащас. 
Щишан щи ар юр понман ак-
там рых, шеhк эпlаhа айllа 
па самаhа тайlа! 

Иван Сандрин ханшам потар 

